
Экология мәселелері және табиғат 
пайдалану комитетінің отырысында 
Қазақстан Республикасының
[bookmark: _GoBack]Төтенше жағдайлар вице-министрінің 
сөз сөйлеуіне арналған тезистер
______________________________
а.ж. 21 желтоқсан 15-00 сағат.


Құрметті Еділ Терекбайұлы!
Құрметті депутаттар!

	Ұсынылған заң жобасы Үкіметтің 2023 жылға арналған заң жобалау жұмыстарының жоспарына сәйкес әзірленді.
	Жоба Мемлекет басшысының тапсырмаларын іске асыруды, сондай-ақ азаматтық қорғау саласындағы қауіпсіздікті қамтамасыз ету жөніндегі шараларды күшейтуді көздейді.
	Заң жобасында 4 кодекске және 17 заңға түзетулер енгізу көзделеді - олар:
	1) азаматтық қорғау органдары қызметкерлерінің әлеуметтік жағдайын арттыру, оның ішінде басқа жерге көшуге байланысты қызметкерлерді ауыстыру және қызмет бабында ілгерілету кезінде көтерме жәрдемақылар төлеуді жүзеге асыру (1 қызметкерге екі ақшалай қаражат және отбасының әрбір мүшесіне 0,5 ақшалай қаражат мөлшерінде), өз мүлкін тасымалдағаны үшін шығындарды (әр қызметкерге 166 950 теңге мөлшерінде), жауынгерлік іс-қимылдарға жақын жағдайларда жұмысы үшін үстемеақыларды өтеу (қызмет мерзімінің бір күні үш күн болып есептеледі және үш есе мөлшерде ақшалай қамтылым төленедi);
	Бұл мақсаттарға жыл сайын шамамен 873,2 млн.теңге бөлінетін болады.
	2) адамдар жаппай болатын объектілерді және биіктігі 28 метрден асатын ғимараттарды пайдалануға қабылдау кезінде өрт бақылауды қайтару;
	3) жұмылдыру резервінің материалдық құндылықтарын қалыптастыру және сақтау жөніндегі функцияларды жұмылдыру тапсырмалары бар мемлекеттік органдарға беруді көздейтін мемлекеттік материалдық резерв жүйесін орталықсыздандыру;
4) ұйымдардың жекелеген өндірістік бақылау қызметін құру жөніндегі міндетін бекіту, қауіпті өндірістік объектілерді жаңарту мен техникалық қайта жарақтандырудың жиынтық жоспарын келісу, ұйымдардың оны уақтылы орындау жөніндегі міндетін бекіту;
5) туристердің, экскурсанттардың, туристік қызметті жүзеге асыратын адамдардың, ҚР аумағында тұрақты тұратын азаматтар мен адамдардың ТЖМ аумақтық органдарын алдағы жүріп-тұру маршруттары туралы хабардар ету жөніндегі міндеттерін енгізу;
6) 2024 жылғы 1 қаңтарға дейін жұмысқа қабылданған және арнаулы атақтар берілмеген құтқарушыларға еңбек жағдайлары үшін қосымша ақылар мен үстемеақылар бойынша өтпелі ережелерді белгілеу;
7) оқиғалар туралы ақпаратты қабылдау мен өңдеу және шұғыл Қызметтерді басқару органдарының өзара іс-қимылы бойынша бірыңғай тәсілді қамтамасыз ету мәселелерін жетілдіру;
8) азаматтық қорғаныс саласындағы нормаларды жетілдіру Қазақстан Республикасының Президентіне тікелей бағынатын және есеп беретін мемлекеттік органдарға Азаматтық қорғаныс іс-шараларының орындалуын қамтамасыз ету жөніндегі құзыретті беру жоспарлануда;
9) сейсмикалық қауіпсіздікті қамтамасыз ету жөніндегі нормаларды белгілеуге, оның ішінде сейсмикалық қауіптілік пен тәуекелді бағалауға, жер сілкінісінен қорғау жөніндегі іс-шараларды белгілеуге азаматтық қорғау саласындағы уәкілетті органға сейсмикалық қауіпсіздікті қамтамасыз ету жөніндегі құзыретті беру көзделеді;
10) арнаулы атақтары бар азаматтық қорғау органдары қызметкерлерінің мәртебесін нақтылау, сондай-ақ азаматтық қорғау органдары кадрларының құрамын нақтылау;
11) «Қазақстан Республикасы Төтенше жағдайлар министрлігін құру туралы» Президенттің 2020 жылғы 9 қыркүйектегі № 408 Жарлығына және бірқатар редакциялық және нақтылаушы түзетулерге сәйкес келтіруге бағытталған.
Заң жобасы мүдделі мемлекеттік органдармен және Президент Әкімшілігімен келісілді.
Заң жобасын мүдделі мемлекеттік органдармен келісу барысында қосымша бюджет қаражатын бөлу қажеттілігіне байланысты мынадай бастамаларға қолдау көрсетілмеді:
1) кезекшіліктегі және карантиндік іс-шараларға қатысатын өртке қарсы қызмет қызметкерлерін тамақпен қамтамасыз ету бөлігінде (басқа құқық қорғау органдарында мұндай мүмкіндіктің болмауына байланысты жыл сайынғы шығындар 3 млрд.теңгені құрайды.);
2) өнеркәсіптік қауіпсіздік қызметкерлеріне нысанды киім мен арнайы киім-кешек сатып алу (3 жылда 98,2 млн.);
3) отандық өндірушілердің және мемлекеттік материалдық резервтің материалдық құндылықтарын сақтау пункттерінің материалдық құндылықтарды жаңартуы (3 жылда 727 млн.);
4) қызметтік міндеттерін атқару кезінде қаза тапқан азаматтық қорғау органдары қызметкерлерінің отбасыларына арнаулы жәрдемақы тағайындау (3 жылда 31,8 млн.);
5) азаматтық қорғау органдарының қызметкерлеріне және олардың отбасы мүшелеріне тұрғын үйлерді жекешелендіру құқығын беру (3 жылда 266,3 млн.).
Бұл ретте бүгінде мемлекет басшысының тапсырмасын орындау үшін өрт салдарынан үшінші тұлғаларға зиян келтірілген жағдайда, адамдар жаппай болатын объектілер иелерінің азаматтық-құқықтық жауапкершілігін міндетті сақтандыру жүйесін енгізу мүмкіндігі пысықталуда.
Жалпы, мемлекеттік органдар ТЖМ бастамасын қолдады. Сақтандыру ставкаларын экономикалық негіздеу және сақтандыру тәуекелдерін зерттеу, сондай-ақ бәсекелестікке әсерді бағалауды талдау бойынша жұмыс жүргізілді, оны ҚР Бәсекелестікті қорғау және дамыту агенттігі қолдады (Қазіргі уақытта реттеушілік әсерді талдау                      Экономика министрлігінде келісу рәсімінен өтуде).
Заң жобасын іске асыру теріс әлеуметтік – экономикалық, құқықтық немесе өзге де салдарларға әкеп соқпайды.
Заң жобасын қолдауыңызды сұраймын.

Назар аударғаныңыз үшін рахмет!
	

